
           ཐོན་རིམ་      ༨༡ པ་ཨང་ ༦ པ།
            

 

བཟུམ 

 

 
ལྕང་ཁ་ལ་གཡུས་ཚན་ནང་ཚངོ་འབྲེལ་གྱི་དནོ་ལུ་སྤང་གི་
ཚལ་ལུ་གི་འཕྲུལ་ཞིང་གཞི་བཙུགས་འབད་ཡདོཔ། 

 
རོང་ཁག་དང་རྒེད་འོག་སོ་ནམ་སྡེ་ཚན་ འབྲུག་སོ་ནམ་
ཐོན་སྐྱེད་བཟ་ོགྲྭ་འཕྲུལ་ཁང་ཚད་འཛིན་ དེ་ལས་ ཝེང་
མཁར་སོ་ནམ་ཞིབ་འཚོལ་དང་གོང་འཕེལ་ལྟེ་བ་གིས་
མཉམ་རུབ་ཐོག་ལས་ ལྷུན་རྩེ་རོང་ཁག་ ལྕང་ཁ་ལ་
གཡུས་ཚན་ནང་ ཚོང་འབྲེལ་གྱི་དོན་ལུ་ སྤང་གི་ཚལ་ལུ་
གི་ འཕྲུལ་གྱི་ཐོག་ལས་ཆུ་དཔག་ནིའི་ཞིང་ཅིག་ གཞི་
བཙུགས་འབད་ནུག། གཞི་བཙུགས་འདི་གིས་ ཁྱིམ་གུང་
པ་བདུན་ལུ་ཕན་ཐོགས་ད་ོཡོདཔ་དང་ ལུང་ཕོགས་ནང་ 
སྤང་གི་ཚལ་ལུ་གི་ཐོན་སྐྱེད་ ཡར་སེང་ནི་ལུ་དམིགས་པ་
བསྐྱེད་ད་ོཡོདཔ་མས། 
 
ས་ཞིང་ཨེ་ཀར་ ༠.༢༢ ནང་ ལྕངམ་ ༡༠,༠༠༠ 
བཙུགས་ཏེ་ གཞི་བཙུགས་འབད་ནུག། ཤུལ་ལས་ ཞིང་
འདི་ནང་ལས་ ལྕངམ་ཚུ་ཡང་ཁྱབ་སྤེལ་འབད་ཚུགས་ནི་
ཨིན་མས། དེ་ལས་ སོ་ནམ་པ་ཚུ་ལུ་ ས་སྐྱོར་ནི་དང་
མལ་ལུད་ཀྱི་ཐབས་ཤེས་ དེ་ལས་ ལྕངམ་བཙུགས་ཐངས་
ཚུ་གི་ མཁོ་ཆེ་བའི་ཤེས་བྱ་དང་ལྡནམ་བཟོ་ནི་ལུ་ སོང་
བརྡར་ཚུ་བྱིན་ནུག།    

 
 

 
ཆུའི་འཛིན་སྐྱོང་དང་ལོ་ཐོག་ལེགས་ཤོམ་སྐྱེས་ནི་ཚུ་ངེས་
བརྟན་བཟ་ོཐབས་ལུ་ འཕྲུལ་ཐགོ་ལས་ཆུ་དཔག་ནིའི་ལམ་
ལུགས་འདི་ གྲལ་གཏོགས་འབད་མི་ཞིང་ཚུ་ནང་གཞི་
བཙུགས་འབད་ནུག། ཐབས་རིག་འདི་གིས་ ལོ་ཐོག་ཐོན་
སྐྱེད་ཡར་སེང་ནི་དང་ ཐནོ་ཁུངས་ལག་ལེན་ གོང་འཕེལ་
གཏང་ནི་ལུ་ཕན་ཐོགས་ནི་ཨིན་མས། 

སྤང་གི་ཚལ་ལུ་འཛུགས་སྐྱོང་འཐབ་མི་དང་ འབྲུག་སོ་ནམ་
ཐོན་སྐྱེད་བཟ་ོགྲྭ་འཕྲུལ་ཁང་ཚད་འཛིན་གཉིས་ཀྱི་བར་ན་ 
མ་འོངས་པ་ལུ་ ཁོང་རའི་ཐོན་སྐྱེད་ཀྱི་དནོ་ལུ་ བོ་གཏད་
ཚུགས་ནའི་ཚོང་ལམ་ཚུ་སོད་ནི་ལུ་ ཁག་འབག་གི་གན་རྒྱ་
ཡང་བཟ་ོནུག། ཞིང་ཁ་ལས་ཉོ་བའི་གོང་ཚད་འདི་ སྤང་
གི་ཚལ་ལུ་ཀེ་ཇི་རེ་ལུ་ དངུལ་ཀྲམ་ ༡༩༥ དང་ བཟ་ོགྲྭ་
འཕྲུལ་ཁང་ནང་ལོྷད་ཞིནམ་ལས་ གོང་ཚད་དངུལ་ཀྲམ་ 
༢༠༠ སྦེ་ཐག་གཅད་ནུག། ལས་འགུལ་འདི་ལུ་གོང་ཚད་
དངུལ་ཀྲམ་ ས་ཡ་ ༠.༢༩༥ གནས་ཡོདཔ་དང་ ཁེ་ཕན་
འཐོབ་མི་ཚུ་གིས་ བརྒྱ་ཆ་ ༣༠ གྲོགས་རམ་འབད་ཐོག་ 
ཚོང་དོན་སོ་ནམ་དང་འཚོ་ཐབས་ཡར་སེང་ལས་རིམ་གྱིས་
རྒྱབ་སྐྱོར་འབད་ནུག། 
 

སོ་ནམ་རིག་འཕེལ། 
སྤྱི་ལོ་ ༢༠༢༤ སྤྱི་ཟླ་ ༥ པ་དང་ ༦ པ།                                               སོ་ནམ་དང་སྒོ་ནོར་ལྷན་ཁག། 



 

 

སྤྱི་ལོ་ ༢༠༢༤ སྤྱི་ཟླ་ ༥ པ་དང་ ༦ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༡ པ་ཨང་ ༦ པ།
            

བུམ་ཐང་ལུ་ཡདོ་མི་འབྲུག་སྔོ་སྨན་གྱི་ཇ། 

 

འབྲུག་སྔོ་སྨན་གྱི་ཇ་འདི་ སྤྱི་ལོ་ ༢༠༡༦ ལུ་གཞི་བཙུགས་
འབད་ཡོདཔ་དང་ བཟོ་གྲྭ་ཁང་འདི་ རྒྱལ་ཡོངས་རང་བཞིན་སོ་
ནམ་ལྟེ་བ་གིས་ སྤྱི་ལོ་ ༢༠༡༨ ལུ་ རང་བཞན་གྱི་ཨིནམ་སྦེ་ངོ་
སོར་འབད་ནུག། དེ་མ་ཚད་ འབྲུག་བཟའ་ཆས་དང་སྨན་རིགས་
དབང་འཛིན་གྱིས་ཡང་ སྤྱི་ལོ་ ༢༠༢༠ ལུ་ རང་བཞིན་གྱི་
ཨིནམ་སྦེ་ངོ་སོར་འབད་ནུག། སྔོ་སྨན་གྱི་ཞིང་འདི་ སྤྱི་ལོ་ 
༢༠༡༡ ལུ་ འགོ་ཐོག་ འོད་གསལ་སྤང་ལུ་ མོ་བཏབ་སྦེ་འགོ་
བཙུགས་པའི་ཤུལ་ལས་ སྤྱི་ལོ་ ༢༠༡༦ ལུ་ བུམ་ཐང་ལུ་གཞི་
བཙུགས་འབད་ནུག།  

འབྲུག་སྔོ་སྨན་གྱི་ཇ་བཟོ་གྲྭ་ཁང་གིས་ རིང་བཞིན་གྱི་སྔོ་སྨན་ཚུ་ 
བཙོག་གྲིབ་མེད་པའི་ས་ཁོངས་ནང་འཛུགས་སྐྱོང་འབདཝ་ཨིན་
མས། བཟོ་གྲྭ་ཁང་འདི་ནང་ སྔོ་སྨན་གྱི་ཇ་ལྷམ་པ་མ་འདྲཝ་
བདུན་དེ་ཅིག་བཟོ་དོ་ཡོདཔ་དང་ ཇ་འདི་ཚུ་ལུ་ བོཝ་དང་ཕན་
ཡོན་ཡང་མ་འདྲཝ་ཡོདཔ་ཨིན་མས། བཟོ་གྲྭ་ཁང་འདི་ བུམ་
ཐང་རོང་ཁག་ ཆོས་འཁོར་རྒེད་འོག་ ཀྲོང་མཱན་བ་ལུ་ ས་ཆ་ཨེ་
ཀར་ ༡༠ ནང་ཆགས་ཏེ་ཡོདཔ་ཨིན་མས།  

 

 

 

བཟོ་གྲྭ་ཁང་འདི་ དབང་ཕྱུག་ཀུན་དགའ་གི་ཨིན་མས། ཁོ་གིས་ 
སུ་ཝིཊ་ཛར་ལེནཌ་ བུ་རི་ཨེན་དྲི་ཡ་གི་ཞིང་ནང་ལས་ སོང་
བརྡར་འབད་ཡོདཔ་མ་ཚད་ ཡུ་ནཱའི་ཊེཌ་ ཨིས་ཊེཌས་ ཤེཕ་
གར་དྲེན་ལུ་ སོང་བརྡར་ལོ་བདུན་འབད་ཡོདཔ་ཨིན་མས། 
བཟོ་གྲྭ་ཁང་འདི་གིས་ སྔོ་སྨན་ཇ་འདི་ རྒྱལ་ཁབ་མཐའ་དབུས་
མེད་པར་བཀྲམ་སྤེལ་འབད་དོ་ཡོདཔ་དང་ ཇ་འདི་རྒྱལ་ཁབ་
གཞན་ནང་ལུ་ཡང་འཐོབ་ཚུགས་སྦེ་བཟོ་ནིའི་དམིགས་པ་ཨིན་
མས། སྔོ་སྨན་གྱི་ཇ་འདི་ སྒམ་སྣ་ཚོགས་སྦེ་རྐྱབ་དོ་ཡོདཔ་ལས་ 
འདི་ ཁྱོསམ་སྦེ་བྱིན་ནི་ལུ་ཡང་འོས་ལྡན་ཡོདཔ་ཨིན།  

རྒྱལ་ཡོངས་རང་བཞིན་སོ་ནམ་ལྟེ་བ་གིས་ འབྲུག་གི་རང་བཞིན་
གནས་ཚད་ཀྱི་ཐོག་ལུ་ བཟོ་གྲྭ་ཁང་འདི་ལུ་སོང་བརྡར་ཡང་བྱིན་
ཡོདཔ་ཨིན་མས། སྤྱི་ལོ་ ༢༠༡༧ དང་ ༢༠༢༡ ལུ་ སྔོ་སྨན་
གྱི་ཇ་འདི་ བཟའ་འཐུང་བརྟག་དཔྱད་ཁང་ཚུ་ནང་བརྟག་དཔྱད་
འབདཝ་ད་ གནོད་པའི་རས་སོར་ཚུ་ག་ཅི་ཡང་མ་མཐོང་ནུག། 
སྤྱི་ལོ་ ༢༠༡༩ ལུ་ གྲོང་གསེབ་ཚོང་འབྲེལ་གྱི་ལག་ཁྱེར་གནང་
ཡོདཔ་དང་ སྤྱི་ལོ་ ༢༠༢༣ ལུ་ འབྲུག་གི་དངོས་རྣམ་གྱི་ལག་
ཁྱེར་ངོ་སོང་ཡང་འཐོབ་ཡོདཔ་ཨིན་མས། 

 

 

 
 



 

 

སྤྱི་ལོ་ ༢༠༢༤ སྤྱི་ཟླ་ ༥ པ་དང་ ༦ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༡ པ་ཨང་ ༦ པ།
            

གཡུས་ཕག་རིགས་རྒྱུད་ཉམས་སྲུང་གས་ོསྐྱོང་ཁང་དང་ 
ཊཱར་ཀི་བྱའི་གས་ོསྐྱོང་ཁང་སྒོ་འབྱེད་གནང་ཡདོཔ། 

 

སྤྱི་ཚེས་ ༡༩/༠༦/༢༠༢༤ ལུ་ སྒོ་ནོར་ལས་ཁུངས་ཀྱི་མདོ་
ཆེན་མཆོག་གིས་ ཐིམ་ཕུག་ རམ་ཏོག་ཏོག་ལུ་ གཡུས་
ཕག་རིགས་རྒྱུད་ཉམས་སྲུང་གསོ་སྐྱོང་ཁང་དང་ ཊཱར་ཀི་
བྱའི་གསོ་སྐྱོང་ཁང་གསརཔ་ སྒོ་འབྱེད་གནང་ཡོདཔ་ཨིན་
མས། སྒོ་འབྱེད་ཀྱི་རྟེན་འབྲེལ་འདི་ནང་ ཐིམ་ཕུག་རོང་
ཁག་གི་སྒོ་ནོར་ལས་སྡེ་དང་ རྒྱལ་ཡོངས་ཕགཔ་གསོ་སྐྱོང་
ལྟེ་བ་ དེ་ལས་ ལས་ཁུངས་ཀྱི་ཡིག་ཚང་གི་འགོ་དཔནོ་ཚུ་
གིས་བཅའ་མར་གཏོགས་ནུག། གསོ་སྐྱོང་ཁང་འདི་ EU-
PISRAF གི་མ་དངུལ་རྒྱབ་སྐྱོར་ཐོག་ལས་གཞི་
བཙུགས་འབད་ནུག། 

དབང་ཕྱུག་རྟ་བབས་ལུ་ཡོད་མི་ གཡུས་ཕག་གསོ་སྐྱོང་
ཁང་འདི་ སྤྱི་ལོ་ ༢༠༡༢ ལུ་ དགེ་ལེགས་ཕུག་ལས་ 
ས་ཕག་གཉིས་འབག་ཐོག་འགོ་བཙུགས་ནུག། འདི་ལས་
ཚུར་ གསོ་སྐྱོང་ཁང་འདི་གིས་ གཡུས་ཕག་ཉམས་སྲུང་
འབད་ནི་དང་ཁྱབ་སྤེལ་འབད་ནི་ལུ་ ལཱ་འབད་ཡོདཔ་ཨིན་
མས། ས་ཕག་འདི་ཚུ་ དབང་འདུས་ཕོ་བང་ (བསམ་ཐང་
དང་རུ་ཁག་གཡུས་ཚན)དང་ པདྨ་དགའ་ཚལ་(མི་ཀུ་རི)  
དར་དཀར་ན་ བཀྲིས་སྒང་ དེ་ལས་ བསམ་གྲུབ་ལྗོངས་
མཁར་རོང་ཁག་ཚུ་ལས་ རིགས་སྤེལ་ཐབས་ཀྱི་དོན་ལུ་
འབག་ཡོདཔ་ཨིན་མས། 

 

གསོ་སྐྱོང་ཁང་གི་དམིགས་ཡུལ་ངོ་མ་ར་ སྤུས་ཚད་ཅན་གྱི་
གཡུས་ཕག་རིགས་རྒྱུད་སྤེལ་ནི་ཨིནམ་དང་ རིག་གསར་
གྱི་འཕྲུལ་རིག་ཚུ་ལག་ལེན་ཐོག་ རིགས་རྒྱུད་ཡར་དྲག་
གཏང་སྟེ་ སྤུས་ཚད་ལྡན་པའི་ཕག་ཅུང་འཚར་ནི་ཨིན་མས། 
དེ་ལས་ ལས་རིམ་འདི་གིས་ རིགས་རྒྱུད་སྤེལ་ནི་དང་
ཉམས་སྲུང་འབད་ནིའི་འཕྲུལ་རིག་ཚུ་ སོ་ནམ་པ་དང་
རིགས་སྤེལ་མི་སྒེར་གྱི་ལས་སྡེ་ཚུ་ལུ་ཡང་སྤེལ་ནི་ཨིན་མས། 

འབྲུག་ལུ་ སྤྱི་ལོ་ ༢༠༡༣ སྤྱི་ཟླ་ ༧ པའི་ནང་ ཐཱའི་
ལེནཌ་ལས་ ཊཱར་ཀི་ ༡༦ འབག་ཐོག་ ཊཱར་ཀི་བྱའི་
གསོ་སྐྱོང་ཁང་གཞི་བཙུགས་འབད་ནུག། འདི་ལས་ཚུར་ 
རི་གླང་ཐང་དང་ དགའ་སྐྱིད་གླིང་རྒེད་འོག་ དེ་ལས་ 
གསར་སྤང་རོང་ཁག་ཚུ་ནང་རིགས་སྤེལ་ནུག། དེ་ལས་ 
ཊཱར་ཀི་རིགས་གཉིས་ (American Bronze 
(AB) and Beltsville Small White 
(BSW)) གསོ་སྟེ་ སོ་ནམ་པ་ཚུ་ལུ་ རྒྱ་སྐྱེད་འབད་
ནུག། གསོ་སྐྱོང་ཁང་གསརཔ་འདི་གིས་ ནུབ་ཕོགས་དང་
དབུས་ཕོགས་རངོ་ཁག་ཚུ་ནང་ སོ་ནམ་པ་ཚུ་ལུ་བཀྲམ་
སྤེལ་འབད་ནི་ཨིན་མས། 

 

 

 



 

 

སྤྱི་ལོ་ ༢༠༢༤ སྤྱི་ཟླ་ ༥ པ་དང་ ༦ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༡ པ་ཨང་ ༦ པ།
            

ཀེ་བ་མངརམ་ོརྒྱ་སྐྱེད་གཏང་ནིའི་ཞིབ་འཚལོ་ལས་རིམ། 
 

 
 
འབྲུག་རྒྱལ་ཁབ་ནང་ གྲོང་གསེབ་མི་སྡེ་ཚུ་གིས་ ཀེ་བ་
མངརམོ་འདི་ རང་སོའི་ཁྱིམ་ནང་སོད་ནི་ལུ་རྐྱངམ་གཅིག་ 
འཛུགས་སྐྱོང་འབད་དོ་ཨིན་མས། ད་རེས་ནངས་པ་ ཀེ་བ་
མངརམོ་གི་ཟས་བཅུད་ཁེ་ཕན་དང་ ཚོང་འབྲེལ་འཐབ་
ནིའི་འོས་འབབ་ལུ་བལྟ་སྟེ་ རྒྱལ་ཁབ་ནང་ ཀེ་བ་འདིའི་
གལ་གནད་ཡོངས་གྲགས་འཐོན་དོ་ཡོདཔ་ཨིན་མས།  ཀེ་
བ་མངརམོ་གི་འཛུགས་སྐྱོང་ཡར་དྲག་གཏང་ནི་ལུ་ 
གཞལམ་སྒང་རོང་ཁག་ནང་ ཁེངས་རིགས་རྣམ་གསུམ་
མཉམ་ལས་ཚོགས་སྡེ་དང་ སོ་ནམ་གྱི་ཞིང་ ༨ དེ་ལས་ 
གྲོང་གསེབ་གོང་འཕེལ་སོང་བརྡར་ལྟེ་བ་ཚུ་ནང་ འཛུགས་
སྐྱོང་གི་འགྲེམས་སོན་ཚུ་ ཞིང་ནང་འབད་ཡོདཔ་ཨིན་མས།  
རྒྱ་སྐྱེད་གཏང་ནིའི་ཞིབ་འཚོལ་ལས་རིམ་གྱིས་ ཀེ་བ་
མངརམོ་བུངས་སྦེ་འཛུགས་སྐྱོང་འབད་ནི་དང་ ཟས་བཅུད་
ཡར་དྲག་གཏང་ནི་ དེ་ལས་ འོང་འབབ་བཟ་ོནི་ཚུ་
དམིགས་གཏད་བསྐྱེདཔ་ཨིན་མས།  
 
 
 

 
 
འགྲེམས་སོན་འདི་ ཀེ་བ་མངརམོ་གི་རིགས་ ༤ (ཇཱ་པཱན་
གྱི་རིགས་ ༢ དང་ གཡུས་ཁའི་རིགས་ ༢) གི་ཐོག་
ལས་འབད་ཡོདཔ་ཨིན་མས། ཚོང་འབྲེལ་གྱི་དམིགས་པ་
ལུ་གཙོ་བོ་གཟུང་སྟེ་ ཀེ་བ་ཚུ་བཏོག་སྟེ་ འཛུགས་སྐྱོང་
འབད་ཐངས་ཚུ་ འགྲེམས་སོན་འབད་ནུག། 
   
ཁེངས་རིགས་རྣམ་གསུམ་མཉམ་ལས་ཚོགས་སྡེའི་ཁྲི་འཛིན་
གྱིས་བཤད་མི་ནང་ ཁོང་གིས་ ཀེ་བ་མངརམོ་ རྒྱ་སྨུག་
སྦེ་ཡོད་མི་འདི་ སང་ཕོད་ལས་ བུངས་སྦེ་བཙུགས་ནི་ཟེར་
ཨིན་མས། འཛུགས་སྐྱོང་འདི་ཡོངས་གྲགས་འཐོན་ད་ོ
ཡོདཔ་ལས་ ནང་འཁོད་ཀྱི་ཚོང་པ་ འབྲུག་ལུ་ཅོག་ལེཊ་
བཟོ་མི་ དཔེར་ན་ ཡིད་དགའ་ཅོག་ལེཊ་ཟེར་མི་གིས་ 
ཀེ་བ་རྒྱ་སྨུག་འཛུགས་སྐྱོང་འབད་མི་ཚུ་དང་ མཉམ་འབྲེལ་
འབད་ནིའི་དང་འདོད་ཡོདཔ་སྦེ་ཨིན་མས། ཀེ་བ་མངརམོ་
རྒྱ་སྐྱེད་གཏང་ནིའི་ཞིབ་འཚོལ་ལས་རིམ་འདི་ རྒྱལ་ཡོངས་
ཀེ་བའི་ལས་རིམ་གྱིས་ བ་ཇོ་ སོ་ནམ་ཞིབ་འཚོལ་དང་
གོང་འཕེལ་ལྟེ་བ་དང་མཉམ་འབྲེལ་ཐོག་ འགོ་འདྲེན་
འཐབ་ཡོདཔ་ཨིན་མས། 

འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

